
А.Г. Кузнецовлысь норасьӧм видлалӧм вылӧ примитӧмын ӧткажитӧм йылысь

Сыктывкар                                                                 2015 вося кӧч тӧлысь 30 лун

Коми Республикаса Оланподув Ёрд, кӧні нуӧдысьнас вӧлі В.В. Кретов, ёрдысьяснас Н.В. Боковикова, А.В. Проскуров,

А.Г. Кузнецовлысь норасьӧмсӧ «Коми Республикаса Оланподув Ёрд йылысь» Коми Республикаса Оланпаслӧн 37 статья подув вылын водзвыв туялӧм нуӧдысь ёрдысь А.В. Проскуровлысь ёрд заседание дырйи помшуӧм кывзӧм бӧрын

пасйис:
1. Коми Республикаса Оланподув Ёрдӧ шыӧдчис А.Г. Кузнецов «Единая Россия» кансяма ютырсянь Коми Республикаын власьтлӧн став тшупӧдын депутатъясӧ кандидатъяслысь списокъяс Оланподувлы лӧсявтӧмӧн лыддьӧм да могмӧдана мераяс примитӧм йылысь норасьӧмӧн. 
Тайӧ мытшӧдсӧ разьӧмыс оз пыр Коми Республикаса Оланподув Ёрдлӧн компетенцияӧ, кыдзи сійӧ урчитӧма Коми Республикаса Оланподувлӧн 96 статьяын да «Коми Республикаса Оланподув Ёрд йылысь» Коми Республикаса Оланпаслӧн 3 статьяын.  

«Коми Республикаса Оланподув Ёрд йылысь» Коми Республикаса Оланпаслӧн 39 статьяса медводдза юкӧнлӧн 1 пункт серти Коми Республикаса Оланподув Ёрд примитӧ шыӧдчӧмсӧ видлалӧм вылӧ примитӧмын ӧткажитӧм йылысь помшуӧм сэк, кор шыӧдчӧмын сувтӧдӧм юалӧмсӧ оз видлав Коми Республикаса Оланподув Ёрд.  
2.  Шыӧдчысьӧн мынтӧма канму пошлина. Сы вӧсна, мый тайӧ норасьӧмыс оз вермы лоны Коми Республикаса Оланподувлӧн видлаланторйӧн, канму пошлинасӧ колӧ бергӧдны.

Юӧртӧмтор подув вылын «Коми Республикаса Оланподув Ёрд йылысь» Коми Республикаса Оланпаслӧн 39 статьялӧн медводдза юкӧнса 1 пунктӧ, 73 статьялӧн медводдза, мӧд юкӧнъясӧ кутчысьӧмӧн, Коми Республикаса Оланподув Ёрд 
шуис:
1. Ӧткажитны А.Г. Кузнецовлысь норасьӧмсӧ босьтны видлалӧм вылӧ, сы вӧсна мый сэні сувтӧдӧм юалӧмъяссӧ оз видлав Коми Республикаса Оланподув Ёрд. 

2. Тайӧ норасьӧм серти Коми Республикаса Оланподув Ёрдлӧн кывкӧртӧдыс бӧръя, оз позь обжалуйтны.

3. Бергӧдны А.Г. Кузнецовӧн мынтӧм 300 шайт мында канму пошлина. 
4. Тайӧ кывкӧртӧдсӧ колӧ йӧзӧдны «Коми Республикаса канму власьт органъяслӧн индӧд-тшӧктӧмъяс» журналын да пуктыны «Ӧтуввез» информационно-телекоммуникационнӧй везйын Коми Республикаса официальнӧй сайт вылын  (Коми Республикаса официальнӧй Ӧтуввез-порталӧ). 

